Яр Чаллы шәһәре
40 нчы урта гомуми белем бирү мәктәбе
Интеллектуаль уен
“Көчле звено”

Үткәрүче укытучы: Арсланова Л.Х.

                                   Югары категорияле татар теле

                            һәм әдәбияты укытучысы.                             

 “Көчле звено” интеллектуаль уенын үткәрү программасы.

Максаты: 

1. Укучыларда өстәмә белем алуга кызыксыну һәм омтылыш тәрбияләү, югары уку йортларында уңышлы белем алуга әзерләү.

2. Яңа форма интеллектуаль уен аша баланың белем сәләтен үстерү, белем дәрәҗәләрен күтәрү.

3. Белем һәм күнекмәләрне тикшерүнең көн тәлапләренә туры килерлек яңа формаларын куллануны тормышка ашыру.

Җиһазлау.
Тактада белем турында мәкальләр. Уен өчен кирәкле җиһазлар (счет, таблица): “Көчле звено” дип язылган язу, шарлар, трибуна, укучыларда эмблемалар, алларында исемнәре язылган табличкалар.
Уен барышы.

Хәерле көн, кадерле балалар. Бездә бүген зур бәйрәм. Көчледән көчле кем көчле булуын сынау, ярышу бәйгесе. 

Тормыш һич тукталып тормый. Үсә, үзгәрә, бик күп яңалыклар алып килә. Телевизор экраннарында яңадан яңа тапшырулар барлыкка килә. Әлбәттә, без дә тукталып тормыйбыз. Бергәләшеп төрле конкурслар, бәйгеләр, брейн-ринглар үткәрәбез.

Телевизор экраннарында бара торган “Слабое звено” уенын карыйбыз. Үзебез дә кайбер сорауларга  җавап бирергә тырышабыз.

“Кемнең миллионер буласы килә?” уенына да без битараф түгел. Читтән торып булса да җавап бирергә тырышабыз.

Менә бүген дә шул уеннарга охшаган “Көчле звено” уенын уйнарбыз.

Уенның шартлары түбәндәгеләр.

1. Уенда 8 укучы катнаша, 6 раундтан һәм финалчылар ярышыннан тора.
2. Беренче раунд 2 минут 30 секунд, һәр калган раунд 10 секундка кимеп бара.

3. Эксперт әгъзалары – статистлар статистика эшен алып баралар, һәр катнашучының ни дәрәҗәдә уйнавын билгелиләр, балларны исәплиләр. Бер дөрес җавап 10 балл.

4. Счет комиссиясе команданың һәр раундта күпме балл җыюларын билгели.

5. “Вакыт әфәнде” үз вакытында раундны-уенны туктата.

6. Команда иң начар уенчы дип исәпләнгән укучыны уеннан чыгара, ни өчен чыгаруын дәлилли.

7. Уенан чыгарылган катнашучы үзенең һәм башкаларның ничек уйнавы турында фикерен әйтеп чыгып китә.

8. Киләсе раунд башлана.

2 минут 20 секунд

1 раунд  

	Сорау
	Җавап

	1. ә,э,ө,ү,и, сузыклары нинди сузыклар?
	Нечкә сузыклар

	2. у,ү,ө,о, сузыклары нинди сузыклар?
	Иренләшкән сузык.

	3. м, н, н - нинди авазлар?
	Борын авазлары.

	4. п, к тартыклары сүз ахырында килеп, алардан соң сузыкка башланган кушымча килсә, бу авазларда нинди үзгәреш була?
	п,к – яңгыраулаша.

	5. Ильяс сүзендә ничә хәреф, ничә аваз?
	5 хәреф, 5 аваз

	6. а, ы, у,о нинди сузыклар?
	калын сузыклар

	7. Татар телендә кушымчалар ничә вариантта була?
	Берничә

	8. Нәрсә ул сузыклар гармониясе?
	Сүздәге сузыкларның я калын, я нечкә генә әйтелүе.

	9. Яшь сүзендә ничә хәреф, ничә аваз?
	3 хәреф,3 аваз.

	10. Татар телендә тартыкларның нечкә яки калын икәнен ничек беләбез?
	Алар янындагы сузыкларга карап.

	11. Сингармонизм законы нәрсәгә карап билгеләнә?
	Әйтелешкә карап.

	12.Сүздәге иҗекләр саны нәрсәгә карап билгеләнә?
	Сузык авазлар санына карап.

	13.Сузык авазга тәмамланган иҗек нинди иҗек була?
	Ачык иҗек.

	14. Алтау, бишәү, берәү сүзләре нинди авазга тәмамланган?
	Тартык w авазына.

	15 Алма, басма, тартма нинди сүз төркемнәре.
	Исемнәр.

	16. Алма, басма, тартма нинди сүз төркемнәре
	Фигыльләр.


2 раунд
	Сорау
	Җавап

	1. Җөмләнең баш кисәкләре?
	Ия,хәбәр.

	2. Җөмләнең иярчен кисәкләре?
	Хәл,аергыч, тәмамлык.

	3. Баш һәм иярчен кисәкләрдән тыш тагын нинди кисәкләр була?
	Кереш сүзләр, аныклагычлар, эндәш сүзләр.

	4. Баш кисәкнең булу-булмавына карап җөмләләр ике төрле була? Ниндиләр?
	Фигыль җөмлә, исем җөмлә.

	5. Ике грамматик нигезе булган җөмлә нинди җөмлә дип атала?
	Кушма.

	6. Җөмләләрдә ике төрле бәйләнеш була? Ниндиләр?
	Тезүле, ияртүле

	7. Җөмләнең нинди кисәкләре тиңдәш кисәкләр булып килә ала?
	Барлык кисәкләре дә.

	8. Тезүле бәйләнештәге сүзләр бер-берсе белән нинди хокукта була?
	Тигез

	9. Ияртүле бәйләнештәге сүзләр бер-берсе белән нинди хокукта була?
	Бер сүз икенче сүзгә буйсына.

	10. Тезүле бәйләнешне белдерүче чаралар нинди?
	Санау, каршы кую интонациясе, тезүче теркәгечләр.

	11. Ияртүле бәйләнешне белдерүче чаралар нинди?
	Кушымчалар,бәйлек сүз һәм бәйлек сүзләр,сүз тәртибе, янәшәлек.

	12. Вакыт хәле нәрсә белдерә?
	Эшнең үтәлү вакытын.

	13. Ике яки берничә мөстәкыйль сүз бәйләнешкә кереп, нинди берәмлек барлыкка килә?
	Сүзтезмә.

	14. Фигыль җөмләнең баш кисәге нәрсә белән белдерелә?
	Фигыль белән.

	15.Нәрсә ул инверсия?
	Сүзләрнең кире тәртибе.

	16. Әйтү максаты ягыннан җөмләләр ничә төрле була?
	4 төре.


3 раунд

	Сорау
	Җавап

	1. Нәрсә ул сүзнең тамыры?
	Төп мәгәънәне белдерүче кисәк.

	2. Ялгызлык исемнәр нинди хәрефтән башлана?
	Баш хәрефтән.

	3. Урын – вакыт килешенең кушымчалары?
	-да/дә, -та/тә.

	4. Инфинитив нинди кушымчалар белән ясала?
	-рга/ргә,/-ырга/ергә, -арга/әргә.

	5. Рәвеш нигездә җөмләнең нинди кисәге булып килә?
	Хәл.

	6. Тамырга калын яки нечкә кушымча ялгану нәрсәгә бәйле?
	Тамырның калын яки нечкә булуына.

	7. Мин, син, без, ул,сез, алар нинди алмашлыклар?
	Зат алмашлыклары.

	8.Көнозын, берсүзсез, быел, бүген- нинди рәвешләр?
	Кушма.

	9. Яңа сүз ясый торган кушымчалар ничек дип атала?
	Ясагыч.

	10. Ләкин,ә, бәлки, әмма, фәкать, тик,- нинди теркәгечләр?
	Каршы куючы.

	11. Сыйфат белән ачыкланып килгән исем ничек дип атала?
	Сыйфатланмыш.

	12. Тартым, килеш, зат-сан кушымчалары нинди кушымчалар дип атала?
	Төрләндергеч.

	13. Бару, кайту, уйлау, буяу, нинди фигыльләр?
	Исем фигыль

	14. Сыйфат сыйфатланмыштан башка кулланганда нишли?
	Исемләшә.

	15. Киләчәк заман сыйфат фигыльнең ничә төре бар?
	2 төре.


4 раунд

	Сорау
	Җавап

	1. Ясалма сүзләр ничек ясала?
	Ясагыч кушымча ялганып.

	2. Кушма сүзләр ничек ясала?
	2 тамыр кушылып.

	3. Бара-бара, көлә-көлә, сөйли-сөйли нинди сүз төркеме?
	Хәл фигыль.

	4. Булыш, юыш, эзләш фигыльләре нинди юнәлештә?
	Уртаклык.

	5.Хикәя фигыль, шарт фигыль, сыйфат фигыльләр затланышлымы, затланышсызмы?
	Затланышлы.

	6. Билгеле үткән заман хикәя фигыльнең кушымчалары.
	-ды/де,-ты/те.

	7.Кушма сүз һәрвакыт кушылып языламы?
	әйе.

	8. юынды, киенде, сөенде фигыльләре нинди юнәлештә?
	Кайтым.

	9. Кушымчалар сүздә ничек ясала?
	Кушылып.

	10. Берничә сүз бер-бер артлы тезелеп нинди сүз ясала?
	Тезмә.

	11. Сайрат, китерт, кайтарт фигыльләре нинди юнәлештә?
	Йөкләтү.

	12. Боерык фигыль нинди мәгънә белдерә?
	Боеру,кушу,үтенү.

	13. Аваз ияртеме нәрсә белдерә?
	Тавыш,образ.

	14. Кайтым юнәлешендәге фигыльләре ничек ясала?
	Боерык фигыльгә
-ын/ен,-н кушымчалары кушылып.

	15. Бәйлекләрнең мөстәкыйль(өстәмә) мәгънәләре бармы?
	юк

	16. Күп, аз, байтак, озак рәвешләре нинди төркемчәгә керә?
	Күләм-чама рәвешләре.

	17. Билгесезлек алмашлыклары ничек ясала?
	Дыр/дер...әллә кисәкчәләре белән.

	18. Хәл фигыльнең ничә төре бар?


	4 төре.


5 раунд

	Сорау
	Җавап

	1. Ике яки икедән күбрәк хәбәрлеге булган җөмлә нинди җөмлә дип атала?
	Кушма җөмлә.

	2. Теркәгечле тезмә кушма җөмлә составындагы җөмләләр бер-берсе белән ничек бәйләнә?
	Тезүче теркәгечләр белән.

	3. Иярченле кушма җөмләләр төзелешләре буенча нинди төрләргә бүленә?
	Аналитик,синтетик

	4. Аналитик җөмләләрне бәйләүче чаралар нинди?
	1)көттерү,2)теркәгеч,3)мөнәсәбәтле сүз.

	5. Синтетик җөмләләрне бәйләүче чаралар нинди?
	1)кушымча,2) бәйлек сүз,3)янәшәлек.

	6.Иярченле кушма җөмләдә көттерү паузасы бәйләүче чара булса, нинди тыныш билгесе куела?
	Ике нокта.

	7. Аныклагычыда, аныкланмышы да исем белән белдерелсә,нинди тыныш билгесе куела?
	Сызык.

	8. Кереш сүз җөмлә уртасында килсә, нинди тыныш билгесе куела?
	Ике яктан өтер белән аерыла.

	9. Аерымланган хәл һәм иярчен җөмләне ничек аерып була?
	Аерымланган хәлнең иясе юк.

	10. Синтетик иярчен җөмләне баш җөмләгә бәйләүче чара кайсы кисәк составында була?
	Хәбәр составында.

	11. Иярчен синоним җөмләләр бер-берсеннән нәрсә белән аерыла?
	Бәйләүче чаралар белән.

	12. Баш һәм иярчен җөмләне ничек билгеләп була?
	Сорау куеп.

	13. Күп иярченле кушма җөмләләрнең ничә төре була?


	4 төрле.


6 раунд

	Сорау
	Җавап

	1. Халык авыз иҗаты әсәрләренә нинди жанрлар керә?
	Мәкаль,әйтем, җыр, дастан, бәетләр, табышмаклар.

	2. Туктамыш хан нинди әсәр герое?
	“Идегәй” дастаны.

	3. “Галиябану” драммасының авторы кем?
	М. Фәйзи.

	4. Гариф, Газизә, Шәрәфи карт нинди әсәрдән?
	“Акчарлаклар”

	5.Салкын карга басып, берәү килә

     үзе көлә, үзе сөйкемле.... 
бу шигырь юллары кайсы әсәрдән?
	Һ. Такташ, 
“Алсу”.

	6. “Туган ягым яшел бишек” әсәренең авторы кем?
	Г. Бәширов.

	7. Тотышның ата-аналарының исеме ничек?
	Күрән би, Кайтым бикә.

	8. Бар җырымны илгә багышладым... шигырь юлларының авторы кем?
	М. Җәлил.

	9. Чит илдә яшәп иҗат иткән, 90 нчы елларда гына илебезгә әйләнеп кайткан язучыны атагыз.
	Г. Исхакый.

	10.”Агыйдел” әсәренең авторы кем?
	М.Әмир.

	11. Кая барсам, кайда йөрсәм дә мин

Күңелемә шулай тоела.

Пар кулыңа пар чиләгең асып

Син чыгасың, әнкәй, коега...
Бу шигыр юлларын кем язган?
	С. Хәким,
“Әнкәй”.

	12.”Әйтелмәгән васыять” хикәясенең төп темасы нинди?
	Буыннар бәйләнешенең өзелүе.

	13. Нәрсә ул эпитет?

	Сурәтләү чарасы.


Финалчылар ярышы.

(финалага чыккан ике уенчы уенны дәвам итә. Җиңүче иң “Көчле звено” дип игълан ителә һәм бүләкләнә)

	Сорау
	Җавап

	1. Каюм Насыйриның нинди әсәрендә белем һәм гаделлеккә дан җырлана?
	Әбүгалисина.

	2. Кирәк икән үләм аягүрә
Балта белән башым киссәңдә… бу шигырь юлларына аваздан картинаның исеме ничек?
	Х.Якупов.
“Хөкем алдыннан”

	3. Вакыйга, күренешләрне бик зурайтып күрсәтүне ничек дип атыйлар?
	Гипербола.

	4. Вакыйга, күренешләрне бик кечерәйтеп күрсәтү ничек дип атала?
	Литота

	5. “Сагыну” әсәренең авторы кем?
	Г. Кутуй.

	6. “Үлем уены” поэмасының авторы кем?
	Ф. Кәрим.

	7. Сугышта үлеп клаган 3 язучы яки шагырьне атагыз.
	М. Җәлил, Г. Кутуй, Ф. Кәрим. А. Алиш

	8. 16 ел буе төрмә һәм сөргендә яшәгән шагыйрьне атагыз.
	Х.Туфан.

	9. 1886-1913 еллар кайсы әдипнең туган еллары?
	Г.Тукай.

	10. 1906-1944 елларда кайсы шагыйрь яши?
	М. Җәлил.

	11. Советлар Союзы Герое, Ленин премиясе лауреаты, шагыйрь...Сүз кем турында бара?
	М.Җәлил.

	12. Балалар шагыйре, Х. Адерсен бүләге лауреаты. Аңа 80 яшь. Сүз кем турында бара?
	Ш. Галиев.


1 раунд . Бу раундта узен кем көчсез звено итеп күрсәтте? Кем командага баллар алып килмәде?

Тавыш бирегез!
( Һәр раундтан соң командадагы катнашучылар уеннан чыгарырга тиешле уенчының исемен атыйлар. Күпчелек тавыш белән 1 уенчы уеннан чыгарыла. Ни өчен начар уйнавы һәм башкаларның уены турында бәясен, фикерен  әйтеп уеннан чыгарыла. Алып баручы һәр раундтан соң шушы репликаларны әйтә ала, үзгәртергә дә мөмкин).
2 раунд. Кем үзенең көчен җитәрлек кулланмый? Кем өчен барсы да барыбер?

3 раунд. Кем өчен уен тәмамланды? Кем күбрәк дөрес булмаган җаваплар бирде? 

4 раунд. Уен тәмам, кем һаман да уенга кереп китә алмый? Кемнең яраткан сүзе “пас”?

5 раунд. Кем бүген бөтен белемнәрен дә онытты? Кем бүген уенга ни өчен килүен белми? Бу раундта кем көчсез звено?

6 раунд. Кем  финалга җитә алмыйча, иң соңгы раундта үзенең көчсезлеген күрсәтте?
Финалда җиңгән укучы “Көчле звено” итеп игълан ителә һәм аңа бүләк тапшырыла!

